
Заманауи өмір салтында киім өндірісі мен технологиясының жылдам өсуі және өндіріс процестерінің тұрақты өзгеруі, тұтынушы талаптарын қанағаттандыратын, күнделікті қажеттіліктеріне сай келетін киім пайда болуының негізгі себептерінің бірі болып табылады. Қазіргі заман талабына сай, сәндік бөлшектермен безендіру арқылы мерекелік, кешкі жиындарға немесе өңделуіне қарай күнделікті тұрмыста киюге қолданылатын әйел костюміндері үлкен сұранымға ие. Тігін бұйымдарын безендірудегі сәндік бөлшектердің ерекшеліктері және құрастырылуы, жобаланған үлгілерге және қолданылатын материалдарға негізделеді. Әйел киіміндегі сәндік бөлшектерді түрлендіру тәсілдерін және ерекшеліктерін талдау нәтижесінде эксплуатациялық және эстетикалық талаптарды қанағаттандыратын заманауи үлгіде жастар костюмі жобаланды. Зерттеу жұмысында жастар костюміндегі сәндік бөлшектердің қолданылу аясын, заңдылықтары мен қағидалары зерттеліп, олардың үйлесімділік шешімдерінің шығармашылық өңделуі нақтыланады. Жастар костюмінің бір типті базалық конструкция негізінде көп үлгідегі бойжеткен киім жиынтығын дайындауға мүмкіндік береді. 
Сән бағытында өңделген маталардан немесе арнайы материалдардан дайындалған желбір, желбіршек, белдік, баска, қақпақша және сәндік элементтер кеңінен қолданылады. Сәндік бөлшектер, бір түрден бірнеше түрге түрлену әдісімен заманауи тұрғыдағы жастар мен бойжеткендердің талғамын қанағаттандырады. Сәндік бөлшектерді түрлендіру симметрия заңдылығында талданды. Симметрия мен ассиметрия интуицияның, композициялық бүтіндіктің және композициялық тепе-теңдіктің сақталуымен  үндеседі. Симметрия - тігін бұйымдарының композициялық құралдарының бірі болып табылады, сол арқылы форма бір реттілікке, элементтік орнықтылыққа және тұрақтылыққа әкеледі. Жастар костюмін безендірудегі сәндік бөлшектерді қисық сызықты, конусты кеңейту түрі көмегімен киімнің стилін және ассортиментін әрдайым өзгертуге мүмкін болады. Жастар костюмінде симметрия  тобының немесе жобаланатын форманың асимметриясының анықтаулары үшiн негiзгі келесi шарттары орындалды:
· жылжымайтын күйдегi бастапқы формасы және тiк остерi бекiтілдi;

· бастапқы формада жылжымайтын элементтердiң тұрақтылығында бақыланатын форманың қозғалысының салыстыруы;

· оның бастапқы орнына қайтаратын бақыланатын форманың тiк остерi бекiтілді.
Бұл шарттардың негiзiнде бақыланатын формалардың көлемдік композициясын ойша жалпылау және үлгi жобалаудың дәрiптелген үлгiлерiнiң құрастыруының бастамасы болады. Жастар костюмін жобалаудың басты ерекшелігі композициясында ритм, пропорция, симметриялық принциптері берік сақталды және бейнедегi сенiмдiлiктер үшiн ғылыми және көркем тәжiрибенiң әр түрлi материалдар кеңінен қолданылды.
Жобаланатын үлгілерді таңдау комплексін құрастыруда конструкторлық белгілер қолданылады және жаға, жең, белдемше бөлшектерінің пішімі және формасы, негізгі конструкциялық силуэттің шешімінде түрлендірілді. Жастар костюмінің сыртқы пропорциялары мен бөліктерінің декаративті контструкторлық элементтері сәндік бөлшектерде дәйектелді. [1]
Жастар костюміндегі сәндік бөлшектер симметрия заңдылығындағы қисықсызықты түрлендіру тәсілінде құрастырылды. Жобаланған үлгіде сәндік бөлшек жағаны түрлендіруде қолданылады және желбір формасы мен пішімін өзгерту арқылы алдыңғы бой бедер қиығы, белдемшенің алдыңғы бөлігінің бедер тігісі  және мойын ойындысы безендірілді. Қазіргі заманға сай және тұтынушылық талаптарға жауап беретін жастар костюм үлгілерінде желбірді қисық сызықты симметрия заңдылығында түрлендіру 1- суретте, параллельді және конусты кеңейту тұрғысындағы пішімі қалыптастырылды. Желбірдің пішімін өзгерту арқылы бұйымда жең аузында, мойын ойындысында, қолтық ойындысында өлшемі мен үлгісіне қарай түрлендіріп жобаланды. Жастар костюмін безендіруде 1- кестеде, желбір алдыңғы және артқы бой мойын ойындысында безендірілді. Үлгіленген желбір 1- суретте, алдыңғы бойдың мойын ойындысында және белдемшенің алдыңғы бедер қиықтарында конусты кеңейту әдісінде қиғашталған желбір қолданылды. [2]

Сурет 1 - Желбірді симметрия заңдылығында түрлендіру тәсілдері
Зерттеу нәтижесінде сәндік бөлшектердің қарапайым пішімін зерттеу өзіндік бағытта көрсетіледі. Сәндік бөлшектердің қолданылу ерекшелігін талдау арқылы, бір үлгі негізінде көп үлгіні жобалау нәтижесінде уақыт және материал шығындарын азайтылды.  
Кесте 1 – Жастар костюм үлгілерінде сәндік бөлшектерді түрлендіру

Жастар костюмінде сәндік бөлшектердің қолданылу нысаны және ауқымы кеңейтілді, үлгілерді жобалауда тудыратын әртүрлі қағидаларда дәйектелді. Жобаланып отырған жастар костюмдерінде сәндік бөлшектерді түрлендіру  нәтижесінде: 

·  нарықтық бәсекелестік талаптарына жауап беретін және дифференциялдық сұранымындағы жастар костюмдері жобаланды;

·  сәндік бөлшектердің бұйымда қолданылу ауқымы кеңейтілді;

·  үлгіні дайындау шығыны азайтылды және бір үлгі негізінде көп үлгілі өнім шығару ұсынылды.

